
131. Guta Lag. Kap. 19.





hafþi, þa bytir þu ([1]so hwern, sum hann dyrir ir: yfru fremstu
twa bytir at tweim markum penninga hwarn, en þa twa, sum
þar sitia nest, at mark penninga hwarn, en siþan hwern at mark
penninga, miþ bitum ok allu; en niþru tendr alla halfu[2] legra
ut ok ut. § 26. Takr þu manni i har miþ anni hendi, byt twa
oyra; takr þu miþ baþum, byt half-mark. § 27. Nykkir þu
manni, byt twa oyra; skiautr þu manni, byt twa oyra. § 28.
Slar þu manni mungat i augun, þa byt þunka atta ertaugar.
§ 29. Sparkar þu mann, byt twa oyra. § 30. Slar þu mann
miþ nefa, byt twa oyra; gangr þu wiþr ainum, þa hafi hann
witorþ til fygura[3] slega; gangr þu ai wiþr, þa haf þu witorþ,
sum wers. § 31. Slar þu mann miþ stangu, byt half-mark hwert
hagg, til tyggia marka. Frammar bytir ai maþr fe sinu firi
lukahagg, utan lastir fylgin: þet iru lag Guta. § 32. Skiegg manns
bytir so sum annur hardrag. Loyski þet, sum fingr ma a-setia,
bytis atta ertaugar; þa en tu ma a-setia, þa bytis half-mark;
þa en þumling latr til at þriþia, þa ir byt at mark penninga.
Þa en loyski ir so mikit, et lofa ma a-leggia, þa iru twar markr
penninga; þa en hwert har ir af, þa bytir at mark silfs. En
frammar bytir ai, þau et hwert har sei af-dragit. Þa en torfa
ier manni af hafþi haggwin, þa ir byt at mark silfs. § 33.
Skainir þu kleþi manns, þa byt yfirkleþi at oyri, kurtil at tweim
oyrum, likwara at atta ertaugum, ok gier allt hailt kleþi manns
ok iem-gutt sum þet fyrr war.  Likwara kallar serk ok skyrtu,
brok[4] ok hatt manns, þaun iru all iem-dyr, hwert þaira sum
skaint werþr.  Þa en a harund kumbr ok werþr sar, þa bytir
þu beþi sar ok kleþi. § 34. Sari skal maþr warþa ypnu til
iem-langa ok aina nat. § 35. Werþr maþr berþr miþ
lukahaggum ok liggr i seng samu, so et hann gangr ai uppi millan,
ok far þau forskiel, þa hafi fiugura bolfasta manna witni ok
þriggia domera af sama siettungi ok þar til so marga, et tolf
sein.  Þa en hann ai far forskiel, þa hafi hans arfi witorþ miþ
samu witnum.  En gangr hann uppi millan, þa hafi witorþ, sum
wers. § 36. Gierir maþr manni wegþwera, takr riþandi mann
i baitsl eþa gangandi mann i axlar, ok wendir um af gatu senni,
þa bytir þunka VIII (atta) ertaugar; en gierir hann manni wald
ok latr lengr fylgia, þa bytir þriar markr hanum firi wald ok
aþrar þriar moga. § 37. Bers þrel manns wiþr mann frelsan,
þa hafi e hann hagg tu gin ainu, þa ir þaira millan iemt; þa
en þrel far flairi, þan tu gin ainu, þa ir bytr slegr hwer at tweim
oyrum, til fygura; þa en hinn frelsi far flairi hagg, þan att gin


	↑ B. fremstu tender, twa uppi ok twa nidri, at mark silfs, ok sidan hwaru (l. hwarn?) at tweim markum penninga med bitum ok allu.  Taker þu mann i har m. m.

	↑ Schlyt., A. halfru.

	↑ B. fiaugura.

	↑ B. ok broker.

